
Беларускі народны каляндар

МІНІСТЭРСТВА АДУКАЦЫІ РЭСПУБЛІКІ БЕЛАРУСЬ

НАЦЫЯНАЛЬНЫ ІНСТЫТУТ АДУКАЦЫІ

БЕЛАРУСКІ НАРОДНЫ КАЛЯНДАР
Праграма факультатыўных заняткаў для вучняў 5 класа агульнаадукацыйных устаноў з 12-гадовым тэрмінам навучання

Мінск 2007
ТЛУМАЧАЛЬНАЯ ЗАПІСКА

Вывучэнне традыцый і звычаяў народа з’яўляецца важным сродкам фарміравання маральнай культуры школьнікаў, выхавання ў іх паважлівага стаўлення да продкаў і створанай імі культуры. 

Мэтай факультатыўных заняткаў з’яўляецца далучэнне вучняў да здабыткаў айчыннай культуры праз засваенне ведаў аб беларускім народным календары, выхаванне на аснове засвоенных ведаў патрыятычных і грамадзянскіх пачуццяў. 
Задачы факультатыўных заняткаў:

· засваенне пяцікласнікамі ведаў аб асаблівасцях беларускага народнага календара, важнейшых святах, абрадах, рытуалах беларусаў;
· развіццё цікавасці да гісторыі, традыцый і звычаяў беларускага народа;

· выхаванне павагі да духоўных каштоўнасцяў беларусаў.

Праграма разлічана на 17 гадзін. Пры планаванні навучальнага працэсу настаўнік мае права самастойна вызначаць колькасць гадзін на вывучэнне той ці іншай тэмы з улікам пазнавальных магчымасцей і інтарэсаў вучняў.

Пры правядзенні факультатыўных заняткаў неабходна забяспечыць творчае асэнсаванне вучнямі беларускага народнага календара як жывога помніка звычаяў, традыцый, мовы народа, авалодванне вучнямі элементамі культуры свята. Цікавым і карысным з’яўляецца падрыхтоўка і правядзенне этнічных абрадаў. Святочныя дзеянні (словы, карагоды, музыка і г. д.) успрымаюцца душой вучня моцна і надоўга. Яны спрыяюць разуменню вучнямі нацыянальных рысаў народа. 

Настаўнік самастойна вызначае, якія гульнявыя моманты выкарыстоўваць падчас правядзення заняткаў, якое свята з удзелам вучняў будзе арганізавана і праведзена. Засваенне вучнямі святочных песняў і абрадаў, пераказ пабачанага – важная ўмова захавання і перадачы набытых ведаў наступным пакаленням.
ЗМЕСТ

Уводзіны. Паходжанне слова “каляндар”. Змест беларускага народнага календара. Уплыў хрысціянства і язычніцкіх вераванняў на беларускі народны каляндар. Рытуал. Абрад. Свята.
Раздзел І. Асновы календара. 
Год і месяцы. Святкаванне Новага года ў розныя часы. Сезонныя змены ў прыродзе. Назвы месяцаў.

Тыдзень. Месца і значэнне розных дзён тыдня ў народным календары. Асаблівасці ўспрымання беларусамі дзён тыдня.
Раздзел ІІ. Вясновыя і летнія святы і абрады.
Гуканне вясны. Аўдоцця-вясноўка. Саракі. Уяўленні аб птушках. Камаедзіца. Дабравешчанне.

Вялікдзень. Вербніца. Перадвелікодны тыдзень. Святкаванне Вялікадня. Яйкі-пісанкі. Гульня ў біткі. Валачобніцтва.

Вясенні дзень ушанавання продкаў. Наўскі Вялікдзень. Радуніца (Радаўніца). Наведванне могілак. Галашэнне.

Ваджэнне і пахаванне стралы. Юр’я. Ярылавіца (Ярылкі). Абрадавы выган жывёлы на пашу. Гульня пастухоў. Наведванне палеткаў. Ушэсце. 

Зялёныя святкі. Сёмуха. Абрады, якія спрыяюць урадлівасці зямлі. Ваджэнне куста. Стаўраўскія Дзяды. Русальны тыдзень. Провады русалкі.
Летнія святы. Купалле – свята сонца і агню. Жніво. Ілля – свята дажджоў і навальніц. Спас (Спас Мядовік, Яблычны Спас, Хлебны Спас). Ляльнік. Вячоркі.

Раздзел ІІІ. Восеньскія святы і абрады.
Святы і абрады ў верасні. Дажынкі. Завіванне барады. Багач. Узвіжанне. Жаніцьба Коміна. Пячэнне ката.

Святочныя дні ў кастрычніку. Пакровы. Кірмашы.

Дзяды. Успаміны. Абрады, звязаныя з шанаваннем продкаў. Рытуальныя стравы. Вячэра.
Раздзел ІV. Зімовыя святы і абрады.
Зімовыя святкі. Каляды. Калядаванне. Калядная зорка. Святкаванне Новага года. Шчадрэц. 

Крывыя вечары. “Яшчар” (“Яшчур”). “Жаніцьба Цярэшкі”. “Ваджэнне казы”. Пераапрананне ў мядзведзя, дзятла. Ігрышча “Ката пячы”.
Святы ў лютым. Грамніцы. Грамнічныя свечкі. Стрэчанне. 

Масленіца. Першы блін. Культ Вялеса. Забавы на Масленіцу. Валачэнне калодкі. Крывы танок. Абрад усеагульнага даравання.

Заключэнне. Беларускі народны каляндар як жывы помнік звычаяў, традыцый, мовы народа. Эстэтыка беларускага свята.
ЧАКАЕМЫЯ ВЫНІКІ
У выніку вывучэння факультатыўных заняткаў вучні: 

засвойваюць веды аб асновах беларускага народнага календара, асноўных народных святах, гульнях і абрадах беларусаў; 
атрымліваюць уяўленне аб рэлігійных вераваннях, традыцыях і звычаях беларускага народа; асобных здабытках яго духоўнай культуры. 
Факультатыўныя заняткі спрыяюць развіццю пазнавальных здольнасцяў вучняў і іх цікавасці да гісторыі роднага краю.

